
Faqe 2 nga 2
BARAZIA e individëve është vetë thelbi i demokracisë si sistem politik dhe pa arritjen e saj nuk mund të konsiderojmë demokracinë si të plotë. Puna në arritjen e barazisë gjinore nga avokimi për masa urgjente për të siguruar një jetë të dinjitetshme për gratë të lira nga dhuna dhe diskriminimi, duhet të fokusohet në zbatimin e ligjeve që kanë të bëjnë me barazi gjinore dhe plotësimin e infrastrukturës aty ku është e nevojshme. Aspekti gjinor gjatë rrugëtimit tonë drejt BE-se duhet të jetë në vëmendje të veçantë, qoftë gjatë planifikimit dhe aplikimit të masave afirmative, qoftë gjatë planifikimit dhe pranimit të asistencës zhvillimore nga BE dhe donatorë të tjerë.
INTEGRIMI evropian duhet të kuptohet si një riorganizim vendimtar i marrëdhënieve gjinore në vendin tonë. Orientimi evropian i Kosovës është një prioritet themelor politikës së jashtme dhe zhvillimit ekonomik. Anëtarësimi i plotë në BE është qëllim strategjik, i cili është një tranzicion drejt ekonomisë së tregut. Kosova është një vend i Ballkanit, ku stereotipet thellë patriarkale janë përballur me realitetet e reja të demokratizimit politik dhe ndryshimeve të thella ekonomike. Koncepti i integrimit gjinor, si një masë ndër-sektoriale dhe gjithëpërfshirëse të politikave drejt barazisë gjinore ka filluar të aplikohet vetëm në vitet e fundit. Megjithatë debatet e politikave për barazinë gjinore nuk kanë rezultuar deri tani në një strategji gjithë përfshirëse për barazi gjinore në Kosovë. Ndikimi i procesit të anëtarësimit në Bashkimin Evropian, për sa i përket politikës së barazisë gjinore është i pamjaftueshëm dhe pasqyrohet sidomos në de jure harmonizimin e legjislacionit, por shumë më pak në harmonizimin e politikave dhe përmirësimin e mekanizmave të tyre të zbatimit.
NATYRA e procesit të integrimit në BE në fakt është shumë e ngjashme në strukturë dhe shumë tipare të përbashkëta me procesin e integrimit gjinor, andaj edhe këto dy agjenda shpesh përputhen dhe duhet të trajtohen bashkërisht. Procesi i evropianizimit përfshin të dy aspektet e kushtëzimit: Dimensioni politik i ndërtimit të demokracisë dhe dimensioni teknik i harmonizimit ligjor me acquis. Procesi i anëtarësimit në BE teknikisht zbatohet si proces i përafrimit të ligjeve me Acquis Communittaire, andaj të gjitha ligjet duhet të trajtohen si të rëndësisë së veçantë. Përafrimi i politikave në fakt nuk është proces teknik që duhet të kryhet nga shërbyes civil, por një proces gjithëpërfshirës i transformimit të shoqërisë dhe shtetit tonë në mënyrë që të jemi gati të gëzojmë privilegjet e anëtarësisë së plotë në BE. Kjo anëtarësi në fakt vjen vetëm pasi BE të ketë vlerësuar se ne jemi në gjendje të marrim përsipër obligimet që rrjedhin nga anëtarësia dhe standardet minimale që duhet të garantojmë për të gjithë. Integrimi në BE duhet të jetë proces që përfshin dhe merr parasysh nevojat dhe prioritetet shoqërore dhe përgatitë vendin për anëtarësi në këtë familje.
STATISTIKAT tregojnë që gratë përbëjnë 50% të popullsisë dhe burimeve njerëzore të disponueshme dhe mos-përfshirja e grave nënkupton performancë të reduktuar dhe mos-shfrytëzim të potencialit. Si një ndër çështjet kryesore është përfshirja e gruas në sektorin publik dhe privat. 
LIGJI për Barazi Gjinore kërkon pjesëmarrjen dhe përfaqësimin me e 50 %  të grave në nivel vendimmarrës në jetën politike dhe publike. Përkundër ligjit për barazi gjinore që parasheh që të paktën 50% të punëve në sektorin publik në të gjitha nivelet t’i kryejnë gratë, përqindjet e rezervuara për gratë respektohen vetëm në nivelet e ulta ku ndikimi, përgjegjësia dhe pagesa janë të vogla, ndërsa dominohen nga burrat në nivelet më të larta të qeverisjes. Integrimi i agjendës gjinore në kuadër të procesit të integrimit Evropian, nënkupton arritjen e një konsensusi të gjerë publik rreth faktit që të gjitha ligjet kanë vlerë të njëjtë dhe se shkeljet e tyre duhet të penalizohen - mungesa e ndëshkimit për shkelësit e ligjeve inkurajon mos-zbatimin e mëtutjeshëm dhe devalvon ligjet dhe sistemin juridik të Kosovës në vazhdimësi.
KUSHTËZIMI I BE-SË ishte kryesisht me barazi në sferën publike: qasje në punësim, barrën e provës, lehonisë, sigurimin social apo pagesë të barabartë. Shqetësimet e tjera relevante që shfaqen në raportet e rregullta të Komisionit përfshirë trafikimin e qenieve njerëzore dhe përfaqësimin politik të grave (të përmendur herë pas here, por kurrë nuk të lidhura në mënyrë të qartë të kushteve për anëtarësim). Diskriminimi I komunitetit LGBTI po ashtu përmendet vazhdimisht ne raportin e progresit dhe kjo duhet te adresohet. E drejta pronësore shumë gjithashtu një e drejtë themelore që rreth 15 % e grave në Kosovë e gëzojnë dhe si e tillë është problem i madh strukturor për shoqërinë Kosovare. Gjatë procesit të planifikimit të fondeve strukturore të BE-së tek të cilat ende nuk kemi qasje duhet të vlerësohet si problem strukturor dhe ti dedikojmë burime për ta adresuar.
NË PROCESIN E INTEGRIMIT në BE shoqëria civile ka luajtur rol aktiv në promovimin e agjendës gjinore. Në kuadër të këtyre përgjegjësive, shoqëria civile ka luajtur rol aktiv në monitorimin e politikave dhe ligjeve si dhe ka avokuar për çështje prioritare. 
BASHKËPUNIMI I QEVERISË ME SHOQËRINË CIVILE që pritet të jetësohet përmes zbatimit të strategjisë së qeverisë për bashkëpunim me shoqëri civile është një mekanizëm i ndërtuar rishtazi për të zyrtarizuar dhe kanalizuar këtë bashkëpunim dhe ta bërë atë transparent. Ky mekanizëm është për tu përshëndetur, por programet e parapara në përkrahje të zbatimit të kësaj strategjie gjithsesi duhet të kenë barazinë gjinore dhe integrimin gjinor në kuadër të objektivave prioritare për tu përkrahur. Puna kërkimore, arsimimi, informimi dhe ndërgjegjësimi, këshilla e shërbime dhe ndihmë juridike, veçanërisht në rastet e diskriminimit gjinor, duhet të inkurajohen më shumë.

image1.jpeg
Qendra Kosovare pér Studime Gjinore
Kosovar Center for Gender Studies




image2.wmf

